
1. ᐊᑐᐊᒐᖅ 
 

ᒐᕙᒪᒃᑯᑦ ᑮᓇᐅᔭᓂᑦ ᐊᑐᖅᑐᐊᕈᓐᓇᖅᑕᖏᑕ ᑭᓪᓕᒋᑎᑕᐅᔪᒥᑦ ᐅᖓᑖᕆᐊᖃᙱᑦᑐᑦ 
ᑕᕝᕙ ᑭᓯᐊᓂ ᐊᒥᓲᓛᖑᔪᓐᓇᖅᑐᓂᑦ ᐅᖃᖅᑕᐅᓯᒪᔪᓂᑦ ᐊᑐᖅᑐᐊᑕᐅᔪᓐᓇᖅᑐᑦ 
ᐋᖅᑭᑦᑕᐅᓯᒪᕙᒌᑦᑐᑦ ᒐᕙᒪᑐᖃᒃᑯᑦ ᒥᓂᔅᑕᖏᓐᓄᑦ ᑲᑎᒪᔨᑦ ᒪᓕᓪᓗᒋᑦ ᑎᑎᕋᖅᓯᒪᓂᖏᑕ 
ᐊᑖᓂ 27(4) ᐅᑯᓇᓂ ᓄᓇᕗᑦ ᐊᖏᕈᑎ, ᐊᒻᒪ ᒪᓕᒋᐊᓖᑦ ᐅᑯᓂᖓ 
ᐊᑐᖅᑐᐊᖅᑎᑦᑎᓂᕐᒧᑦ ᐱᔪᓐᓇᐅᑎᒧᑦ ᐱᖁᔭᖅ ᐊᒻᒪ ᓄᓇᕗᒻᒥ ᐊᑐᖅᑕᐅᔪᓐᓇᖅᑐᑦ 
ᑭᓪᓕᖓ ᒪᓕᒐᖏᑦ ᐊᑖᓂ ᐅᑯᓇᓂ ᓄᓇᕗᑦ ᐊᖏᕈᑎ. 

 
ᒐᕙᒪᒃᑯᑦ, ᑖᒃᑯᑎᒎᓇ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑎᒍᑦ, ᓈᒻᒪᓈᖅᓯᒪᑦᑎᐊᕐᓗᑎᑦ 
ᐊᐅᓚᓂᖃᕆᐊᓖᑦ ᐊᒻᒪ ᐊᐅᓚᑦᑎᓗᑎᑦ ᐊᖏᖅᑕᐅᓂᖏᓐᓂᑦ ᐸᕐᓇᐃᔭᐅᑎᒋᔭᐅᔪᓂᑦ 
ᐊᑐᖅᑕᐅᓂᐊᖅᑐᓂᑦ ᐊᒻᒪ ᐊᑐᖅᑐᐊᖅᑕᐅᔪᓐᓇᖅᑐᑦ ᑭᓪᓕᖓ ᑎᑭᐅᑎᓚᐅᖅᑎᓐᓇᒍᑦ. 
ᒐᕙᒪᒃᑯᑦ ᑮᓇᐅᔭᖅᑑᑎᖏᓐᓂᒃ ᐊᐅᓚᑦᑎᔩᑦ ᐱᓕᕆᕝᕕᖓᓂᑦ ᑮᓇᐅᔭᓕᕆᔨᒃᑯᓐᓂᑦ ᐊᒻᒪ 
ᑮᓇᐅᔭᓕᕆᔨ ᐊᖏᔪᖅᑳᒪᕆᖓᑕ ᑎᑎᕋᕐᕕᖓᓐᓂᑦ ᐃᑲᔪᖃᑦᑕᖅᑐᑦ ᒐᕙᒪᒃᑯᑦ 
ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ ᐱᓕᕆᐊᔅᓴᖏᓐᓂᑦ ᑲᒪᒋᔭᖃᖅᑎᓪᓗᒋᑦ. 

 
ᐱᓕᕆᕝᕕᐅᔪᓕᒫᑦ ᐃᓚᒋᔭᐅᔪᑦ ᐊᑐᖅᑐᐊᕈᓐᓇᖅᑎᑕᐅᔪᓂᑦ ᒐᕙᒪᒃᑯᓐᓄᑦ 
ᐅᓂᒃᑳᓕᐅᕆᐊᖃᖃᑦᑕᖅᑐᑦ ᓇᓗᓇᐃᖅᓯᔭᕆᐊᖃᖅᑐᑦ ᐊᒻᒪ ᐅᓂᒃᑳᓕᐅᕐᓗᑎᑦ ᑖᒃᑯᓄᖓ 
ᒐᕙᒪᒃᑯᑦ ᑮᓇᐅᔭᖅᑑᑎᖏᓐᓂᒃ ᐊᐅᓚᑦᑎᔨᑯᓐᓄᑦ ᐊᑐᖅᓯᒪᓕᖅᑕᖏᑕ ᖃᑦᑎᐅᓂᖏᓐᓂᑦ 
ᐊᒻᒪ ᐊᓯᖏᓐᓂᑦ ᐋᖅᑭᔅᓱᐃᓯᒪᓂᕆᔭᖏᓐᓂᑦ ᑖᒃᑯᓄᖓ ᐱᓕᕆᐊᖑᔪᒪᔪᓄᑦ 
ᐃᓕᓯᒪᖃᑕᐅᔪᓄᑦ ᐊᑐᖅᑐᐊᖅᑕᐅᔪᓐᓇᖅᑐᓂᑦ ᑭᓪᓕᖏᓐᓂᑦ ᐊᒻᒪ ᐊᖏᖅᑕᐅᓯᒪᔭᕆᐊᓖᑦ 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ ᐸᕐᓇᑕᐅᓯᒪᔪᓕᒫᓄᑦ ᐊᒻᒪ 
ᓄᑖᕈᕆᐊᖅᑕᐅᓯᒪᔪᓕᒫᓄᑦ ᐊᑐᖅᑐᐊᖅᑕᐅᓂᐊᖅᑐᓄᑦ, ᑳᓐᑐᕌᓄᑦ ᐅᕙᓗ ᐊᓯᖏᓐᓄᑦ 
ᑮᓇᐅᔭᓕᕆᔾᔪᑕᐅᓂᐊᖅᑐᓕᒫᓄᑦ ᐊᑦᑐᐃᓯᒪᓂᖃᑐᐃᓐᓇᕆᐊᓕᓐᓄᑦ ᒐᕙᒪᒃᑯᑦ 
ᐊᑐᖅᑐᐊᕈᓐᓇᖅᑕᖏᑕ ᑭᓪᓕᒋᑎᑕᐅᔪᒥᑦ. 

2. ᑐᑭᖏᑦ 

ᐊᑐᖅᑐᐊᕐᓂᖅ 
ᒪᓕᓪᓗᒋᑦ ᑎᑎᕋᖅᓯᒪᓂᖓ 2 (1) ᓄᓇᕗᒻᒥ ᐊᑐᖅᑐᐊᕈᓐᓇᖅᑕᖏᑕ ᑭᓪᓕᖓ ᒪᓕᒐᖏᑦ, 
ᒐᕙᒪᒃᑯᓐᓄᑦ ᐅᑯᐊ ᐊᑐᖅᑐᐊᕐᓂᑦ ᑕᐃᔭᐅᔪᑦ ᐊᑐᖅᑐᐊᕐᓂᕋᖅᑕᐅᓗᑎᑦ: 

 
a) ᐱᔭᕆᐊᓖᑦ ᓴᖅᑭᑐᑦ ᑮᓇᐅᔭᓂᑦ ᐊᑐᕐᓂᕐᒧᑦ ᐱᑉᐸᑕ, ᐅᑯᐊᓗ ᐃᓚᒋᓗᒋᑦ 

ᑮᓇᐅᔭᓂᑦ ᐊᑐᖅᑐᐊᓂᕐᒧᑦ ᐸᐃᑉᐹᒥᑦ ᐱᑎᑕᐅᑎᓪᓗᒋᑦ, ᐊᑭᓕᒃᓴᑦ, 
ᑎᑎᖃᖅᑕᖃᖅᐸᑦ ᐊᑭᓕᔅᓴᖃᖅᑕᖃᖅᐸᑦ ᖃᓄᑐᐃᓐᓇᖅ; 

b) ᐱᓕᕆᐊᔅᓴᓂᑦᑎᑕᐅᑉᐸᑕ ᐊᖏᔫᑎᓄᑦ ᐊᑐᖅᑐᐊᓂᕐᒧᑦ ᓯᕗᓪᓕᕐᒥᑦ 
ᐊᑭᒋᓚᐅᖅᑕᖓ ᐊᑭᓕᒃᓴᖅᑖᖅᑎᓪᓗᒍ, ᐅᖓᑖᓅᖅᐸᑦ ᐱᖁᑎᓪᓚᑦᑖᑦ ᐊᑭᑐᔫᑏᑦ 
ᐅᑎᖅᑎᒐᒃᓴᐅᔪᓐᓃᕐᕕᖓᓄᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑕ 
ᐅᓂᒃᑳᓕᐅᕈᑎᖏᓐᓂᑦ; 

 
c) ᐊᑭᓕᕆᐊᓖᑦ ᓴᖅᑭᑉᐸᑕ ᓂᐅᕕᑎᒋᓯᒪᔭᖏᑦ ᓂᐅᕕᐊᔅᓴᖅ−ᐅᑎᖅᑎᑕᐅᑉᐸᑦ 

ᒐᕙᒪᒃᑯᑦ ᓂᐅᕕᕐᓂᖅᐸᑕ ᐱᖁᑎᓪᓚᑦᑖᒥᑦ ᐊᑭᑐᔪᓂᑦ; ᐊᒻᒪ 
 

d) ᐊᑭᓕᒃᓴᐅᑐᐃᓐᓇᕆᐊᓖᑦ ᐱᔭᐅᔪᑦ ᐊᑐᖅᑐᐊᓂᕐᒧᑦ ᑐᓂᔭᐅᔪᑦ ᒐᕙᒪᒃᑯᓐᓂᑦ. 
 

ᐊᑭᑐᔫᑎᓂᑦ ᐊᑐᖅᑐᐊᕐᓂᖅ 
ᐊᑭᑐᔫᑎᓂᑦ ᐊᑐᖅᑐᐊᕐᓂᕐᒧᑦ ᐊᑐᖅᑐᐊᕐᓂᐅᕗᑦ ᐊᑭᑐᔫᑎᓂᑦ ᐱᖁᑎᓂᒧᑦ 
ᐅᓗᐊᕆᐊᓇᖅᑐᖃᑐᐃᓐᓇᕆᐊᖃᖅᑐᓂᑦ ᐊᒻᒪ ᐃᔪᕐᓂᖓ ᓇᒻᒥᓂᖅᑖᕆᔭᐅᒥᖓᒧᑦ 
ᒐᕙᒪᒃᑯᓐᓂᑦ. ᐱᖁᑎ ᑎᑎᖅᑕᐅᓪᓗᓂ ᐱᖁᑎᒋᔭᐅᓂᖓᓄᑦ ᒐᕙᒪᒃᑯᓐᓄᑦ, ᐊᒻᒪ 
ᐊᑭᓕᖅᓱᕆᐊᓕᖏᓐᓂᑦ ᑕᐃᔭᐅᓪᓗᑎᑦ ᑎᑎᖅᑕᐅᓂᖓ ᐊᑭᓕᕆᐊᓖᑦ. 

 
ᒐᕙᒪᒃᑯᑦ ᐅᓂᒃᑳᓕᐅᖅᑎᐅᓂᖏᑦ 
ᒐᕙᒪᒃᑯᑦ ᐅᓂᒃᑳᓕᐅᖅᑎᐅᓂᖏᑦ, ᓇᓗᓇᐃᖅᑕᐅᓯᒪᓂᖓ ᒪᓕᓪᓗᒍ ᑲᓇᑕᒥ 
ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔭᕆᐊᓕᖏᓐᓂ, ᐃᓗᓕᖃᖅᑐᑦ 
ᒐᕙᒪᒃᑯᓐᓂᑦ ᐱᓕᕆᕝᕕᐅᔪᑦ ᐊᒻᒪ ᑎᒥᙳᖅᑎᑕᐅᓯᒪᔪᑦ ᐊᐅᓚᑕᐅᔪᑦ ᒐᕙᒪᒃᑯᓐᓄᑦ. 

 
ᒐᕙᒪᒃᑯᑦ ᐅᓂᒃᑳᓕᐅᖅᑎᐅᓂᖏᑦ, ᐱᔾᔪᑎᒋᓪᓗᒍ ᐊᕐᕌᒍᑕᒫᖅᓯᐅᑏᑦ ᑲᑎᖅᓱᖅᓯᒪᓂᖏᑦ 
ᑮᓇᐅᔭᓕᕆᔾᔪᑎᐅᓯᒪᔪᑦ ᐅᓂᒃᑳᑦ, ᐃᓚᖃᖅᑐᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᑦ, 
ᐊᐅᓚᐃᓐᓇᖅᑐᑦ ᑮᓇᐅᔭᖃᕐᕕᒃ ᐊᒻᒪ ᒐᕙᒪᒃᑯᑎᓐᓂᑦ ᑎᒥᖁᑎᒋᔭᐅᔪᑦ ᑎᑎᖅᑕᐅᓯᒪᔪᑦ 
ᐃᓚᖓ A  ᐊᒻᒪ ᐃᓚᖓ B ᐅᑯᓇᙵᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ (ᓲᕐᓗ., 
ᓄᓇᕗᒻᒥᑦ ᑯᐊᐳᕇᓴᑦ ᐊᒻᒪ ᐊᓯᖏᑦ ᑎᒥᙳᖅᑎᑕᐅᓯᒪᔪᑦ, ᑖᒃᑯᐊ ᐱᖃᓯᐅᑎᙱᑦᑐᑦ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᒃᑯᑦ). 

3. ᑎᓕᐅᕆᔾᔪᑎ 
 

ᒐᕙᒪᒃᑯᑦ ᐱᓕᕆᐊᔅᓴᖏᓐᓂᑦ ᑲᔪᓯᑎᑦᑎᔭᕆᐊᖃᕐᒪᑕ ᐅᖓᑖᓕᖅᑎᑦᑎᑕᐃᓕᒪᓂᕐᒥᑦ 
ᐱᔪᓐᓇᖅᑎᑕᐅᔪᓂᑦ ᐊᑐᖅᑐᐊᕈᓐᓇᖅᑕᖏᑕ ᑭᓪᓕᒋᑎᑕᐅᓯᒪᔪᓂᑦ. ᑕᒪᔅᓱᒥᖓ 
ᐱᓕᕆᐊᔅᓴᒥᑦ ᐱᔭᕇᖅᓯᓯᒪᔪᓐᓇᖁᓪᓗᑕ, ᑖᒃᑯᐊ ᐱᓕᕆᕝᕕᐅᔪᓕᒫᑦ ᐃᓚᒋᔭᐅᖃᑕᐅᔪᑦ 
ᒐᕙᒪᒃᑯᑦ ᐅᓂᒃᑳᓕᐅᖅᑎᐅᓂᖏᑦ ᓇᓗᓇᐃᖅᓯᔭᕆᐊᓖᑦ ᐊᒻᒪ ᐅᓂᒃᑳᓕᐅᕐᓗᑎᑦ ᑖᒃᑯᓄᖓ 
ᒐᕙᒪᒃᑯᑦ ᑮᓇᐅᔭᖅᑑᑎᖏᓐᓂᒃ ᐊᐅᓚᑦᑎᔩᑦ ᐱᓕᕆᐊᖑᔪᓂᑦ ᑕᒪᐃᓐᓂᒃ ᐊᒻᒪ 
ᑐᔅᓯᕋᐅᑕᐅᓯᒪᔪᓂᑦ ᐊᑭᑐᔪᓂᒃ ᐊᑐᖅᑐᐊᕐᓂᕐᒧᑦ ᐊᒻᒪ ᐊᑐᖅᑐᐊᖅᑕᐅᔪᓂᑦ, 
ᓇᓗᓇᐃᖅᑕᐅᔪᓂᑦ ᑖᒃᑯᓇᓂ ᑐᑭᒧᐊᖅᑎᑦᑎᒍᑎᒥᑦ, ᐊᒻᒪ ᐊᖏᖅᑕᐅᔾᔪᑎᒥᑦ ᐱᓗᑎᒃ 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ ᐸᕐᓇᐅᑕᐅᓯᒪᔪᑦ ᐱᓪᓗᒋᑦ ᐊᒻᒪ 
ᓄᑖᕈᕆᐊᖅᑕᐅᔭᕆᐊᓕᓐᓄᑦ ᐊᑐᖅᑐᐊᕈᑎᓄᑦ, ᐊᑭᑐᔪᓂᒃ ᐊᑐᖅᑐᐊᕐᓂᖅ, 
ᑮᓇᐅᔭᖅᑐᕈᑎᓕᒫᓄᑦ ᐱᓚᐅᙱᓐᓂᖏᓐᓂᑦ ᐊᑭᓕᔅᓴᓂᑦ ᑖᒃᑯᓄᖓ 
ᐃᓕᖃᑕᐅᑐᐃᓐᓇᕆᐊᓕᓐᓄᑦ ᑐᕌᒐᖓᓐᓄᑦ ᐊᑐᖅᑐᐊᕈᑎᓄᑦ ᑭᓪᓕᖏᓐᓄᑦ. 

 
ᑐᑭᒧᐊᖅᑎᑦᑎᒍᑎ ᑐᕌᖓᔪᖅ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ, ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᐅᕙᓗ ᐊᓯᖏᓐᓄᑦ ᑎᒥᐅᔪᓄᑦ ᒐᕙᒪᒃᑯᓐᓃᑦᑐᓄᑦ ᐅᓂᒃᑳᓕᐅᕆᐊᓕᓐᓄᑦ ᑐᕌᖓᔪᓄᑦ 
ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ. 

 

4. ᒪᓕᒋᐊᓖᑦ 
 

4.1. ᐱᓕᕆᕝᕕᓕᒫᑦ ᒐᕙᒪᒃᑯᓐᓂᑦ ᐃᓚᐅᖃᑕᐅᔪᑦ ᐅᓂᒃᑳᓕᐅᖅᑎᐅᔪᑦ (ᒪᑯᐊ 
ᓲᕐᓗ., ᐱᓕᕆᕝᕕᑦ ᐊᐅᓚᐃᓐᓇᖅᑐᑦ ᑮᓇᐅᔭᖃᕐᕕᖏᑦ, ᓄᓇᕗᑦ ᒐᕙᒪᒃᑯᑦ 
ᑎᒥᖁᑎᖏᑦ ᐊᒻᒪ ᐊᓯᖏᑦ ᒐᕙᒪᒃᑯᑎᓐᓂᑦ ᐱᖁᔭᖅᑎᒍᑦ ᑎᒥᖁᑎᒋᔭᐅᔪᑦ) 
ᐃᒫᒃ ᐱᔭᕆᐊᓖᑦ: 

 
a) ᓇᓗᓇᐃᕐᓗᒍ ᐊᒻᒪ ᐅᓂᒃᑲᐅᓯᕆᓗᒍ ᒐᕙᒪᒃᑯᑦ ᑮᓇᐅᔭᖅᑑᑎᖏᓐᓂᒃ 
ᐊᐅᓚᑦᑎᔩᓄᑦ ᐊᑭᑐᔪᓂᒃ ᐊᑐᖅᑐᐊᕈᑎᓕᒫᑦ ᐊᒻᒪ ᐊᓯᖏᑦ ᐋᖅᑭᓱᖅᑕᐅᔪᑦ 
ᑐᕌᒐᖓᓐᓂᑦ ᐱᓯᒪᔪᓕᒫᑦ ᐊᑐᖅᑐᐊᕈᑎᓄᑦ ᑭᓪᓕᖓ (ᒪᑯᐊᓗ ᐃᓚᐅᓗᑎᑦ 
ᐊᑐᖅᑐᐊᕈᑏᑦ ᕿᑐᕐᖏᐅᕈᑎᖃᙱᑦᑐᑦ, ᐊᑭᑐᔪᓂᒃ ᐊᑐᖅᑐᐊᕐᓂᖅ, 
ᐊᑭᓕᖅᓱᐸᓪᓕᐊᓗᒍ ᐱᖁᑎᑖᕐᓂᖅ, ᐊᑐᖅᑐᐊᕈᑏᑦ, ᐊᓯᐊᒍᑦ ᑮᓇᐅᔭᖅᑖᕈᑏᑦ 
ᐋᖅᑭᓱᖅᑕᐅᓯᒪᔪᑦ ᐊᒻᒪᓗ ᐊᓯᖏᑦ ᑮᓇᐅᔭᖅᑐᕈᑕᐅᔪᓕᒫᑦ); ᐊᒻᒪ 

 
b) ᑐᓂᓗᒋᑦ ᐸᕐᓇᐅᑏᑦ ᐊᒻᒪ ᓄᑖᕈᕆᐊᖅᑕᐅᓯᒪᔪᑦ ᐊᑭᑐᔪᓂᒃ ᐊᑐᖅᑐᐊᕈᑏᑦ, 
ᐊᑐᖅᑐᐊᖅᑕᐅᓯᒪᔪᑦ ᐊᒻᒪ ᑮᓇᐅᔭᑐᕈᑏᑦ ᐅᕙᓗ ᐋᖅᑭᓱᖅᑕᐅᓯᒪᕙᒌᑐᑦ 
ᐊᑦᑐᐃᓂᖃᑐᐃᓐᓇᕆᐊᓖᑦ ᐊᑐᖅᑐᐊᖅᑕᐅᔪᓐᓇᖅᑐᓄᑦ ᑭᓪᓕᖓᓐᓂᑦ ᑖᒃᑯᓄᖓ 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᖁᓪᓗᒋᑦ ᐊᒻᒪ 
ᐊᖏᖅᑕᐅᓗᑎᑦ ᓯᕗᓂᒋᐊᖓᒍᑦ ᑳᓐᑐᕌᒃ ᑖᒃᑯᓄᖓᖓᔪᑦ ᐅᕙᓗ 
ᐋᖅᑭᓱᖅᑕᐅᓯᒪᕙᒌᑦᑐᑦ ᐊᑎᓕᐅᖅᑕᐅᓚᐅᙱᓐᓂᖏᓐᓂᑦ. ᐸᕐᓇᑕᐅᓯᒪᔪᓕᒫᑦ 
ᓄᑖᕈᕆᐊᖅᑕᐅᔪᓪᓗ ᐊᑐᖅᑐᐊᕈᑏᑦ ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᓐᓂᑦ 
ᐊᑐᖅᑐᐊᑕᐅᔪᑦ ᐊᖏᖅᑕᐅᓯᒪᑦᑕᐅᑎᒋᔪᑦ ᒐᕙᒪᒃᑯᓐᓂᑦ ᐊᑎᖅᑕᐅᖄᕆᐊᒡᓕᑦ 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ. 

4.2. ᒐᕙᒪᒃᑯᑦ ᑮᓇᐅᔭᖅᑑᑎᖏᓐᓂᒃ ᐊᐅᓚᑦᑎᔩᑦ ᑐᑭᑖᕐᓂᐊᖅᑐᑦ ᐊᒻᒪ ᑐᓴᐅᒪᑎᑦᑎᓗᑎᑦ 

ᑕᐃᒪᓐᓄᑦ ᐱᓕᕆᕝᕕᐅᔪᓄᑦ ᐃᓚᒋᔭᐅᖃᑕᐅᔪᓄᑦ ᒐᕙᒪᒃᑯᑦ 
ᐅᓂᒃᑳᓕᐅᕆᐊᖃᖅᑕᖏᓐᓂᑦ ᖃᓄᐃᑦᑑᓂᖓ, ᖃᓄᑎᒋᐅᓂᖓ ᐊᒻᒪ 
ᖃᖓᒃᑰᒻᒪᖔᑕ ᑐᓴᖅᑕᐅᔭᕆᐊᓖᑦ ᑐᓂᔭᐅᓂᐊᖅᑐᑦ ᑖᒃᑯᐊ 
ᐊᐅᓚᑕᐅᔪᓐᓇᑦᑎᐊᖁᓪᓗᒋᑦ ᐊᒻᒪ ᐊᑐᖅᑕᐅᓗᑎᑦ ᒪᓕᓪᓗᒍ ᐊᑐᖅᑐᐊᑕᐅᔪᓐᓇᖅᑐᑦ 
ᖃᑦᑎᐅᓕᕐᓂᖏᑦ. 

 
4.3. ᐱᓕᕆᕝᕕᓕᒫᑦ ᐃᓚᒋᓗᒋᑦ ᒐᕙᒪᒃᑯᑦ ᐅᓂᒃᑳᓕᐅᕆᐊᖃᖅᑕᖏᑦ 

ᑐᓂᓯᓯᒪᔭᕆᐊᖃᖅᑐᑦ ᑐᑭᓯᓯᒪᔾᔪᑎᓂᑦ ᐱᔭᕆᐊᓕᖏᓐᓂᑦ ᑖᒃᑯᓄᖓ ᒐᕙᒪᒃᑯᑦ 
ᑮᓇᐅᔭᖅᑑᑎᖏᓐᓂᒃ ᐊᐅᓚᑦᑎᔩᒃᑯᖏᓐᓄᑦ ᐸᕐᓇᐅᑎᖏᓐᓂᑦ ᐊᒻᒪ ᒫᓐᓇᒥᑦ 
ᐊᑐᖅᑐᐊᕈᑎᖏᓐᓂᑦ ᑭᓱᓄᑦ ᐊᑐᖅᑕᐅᒻᒪᖔᑕ, ᐊᒻᒪ ᐊᓯᔾᔨᖅᑐᓕᒫᖅ 
ᐅᖃᐅᓯᓗᐅᑎᑦ ᑭᖑᕙᖅᓯᒪᙱᓪᓗᑎᑦ. 

 
4.4. ᒐᕙᒪᒃᑯᑦ ᑮᓇᐅᔭᖅᑑᑎᖏᓐᓂᒃ ᐊᐅᓚᑦᑎᔩᑦ ᑲᒪᒋᔭᖃᕐᓂᐊᖅᑐᖅ 

ᑐᓴᖅᑕᐅᑎᑦᑎᔾᔪᑎᑦ ᓄᑖᕈᕆᐊᖃᑦᑕᕆᐊᖃᕐᓂᖏᓐᓂᑦ ᐊᒻᒪ ᑮᓇᐅᔭᑦ 
ᖃᓄᐃᓕᖓᓕᕐᒪᖔᑕ ᖃᑦᑎᐅᓂᖏᑦ ᐊᑐᖅᑐᐊᖅᑕᐅᔪᓐᓇᖅᑐᑦ ᑭᓪᓕᖓ ᐊᒻᒪ 
ᑖᒃᑯᐊ ᑐᓴᖅᑕᐅᑲᕐᓗᒋᑦ ᐊᖓᔪᖅᑳᓄᑦ ᐊᐅᓚᑦᑎᔨᒻᒪᕆᓐᓄᑦ ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᖓᓐᓂᑦ ᐱᕙᓪᓕᐊᑎᓪᓗᒍ ᐊᒻᒪ ᐱᔭᕆᐊᖃᖅᑎᓪᓗᒋᑦ. 

 
4.5. ᑖᓐᓇ ᐊᑐᖅᑐᐊᕐᓂᒧᑦ ᐱᔪᓐᓇᐅᑎ ᐱᖁᔭᖅ ᐅᖃᕐᒥᔪᑦ ᑲᒥᓯᓇ ᑮᓇᐅᔭᓂᑦ 

ᐊᑐᕈᓐᓇᕐᒥᔪᖅ ᑖᒃᑯᐊ ᑮᓇᐅᔭᖅᑖᖑᕙᓪᓕᐊᔪᑦ ᑲᑎᖅᓱᖅᓯᒪᓂᖏᑦ ᓈᒻᒪᑉᐸᑕ 
ᐊᑭᓖᕙᓪᓕᐊᔾᔪᑕᐅᓗᑎᑦ ᐱᖁᔭᖅᑎᒍᑦ ᐱᔪᓐᓇᖅᑎᑕᐅᓂᖓᒍᑦ ᑎᒍᓯᒪᔪᓐᓂᖅᐸᑕ. 
ᐊᑐᖅᑐᐅᖅᑕᐅᔪᓐᓇᖅᑐᑦ ᑖᔅᓱᒨᓇ ᐱᖁᔭᖅᑎᒍᑦ ᐊᑭᓕᒃᓴᓂᖃᑦᑕᖅᑐᑦ 
ᐊᑭᓕᖅᓱᐸᓪᓕᐊᓂᐊᕐᓗᓂᓗ ᐊᑯᓂᐅᖏᑦᑐᖅ ᐊᐅᓚᔾᔪᑎᓄᑦ ᑮᓇᐅᔭᑦ 
ᐃᖏᕐᕋᐃᓐᓇᖅᑐᑦ ᐱᔭᕆᐊᓕᖏᓐᓄᑦ ᐅᑯᓄᖓᐅᙱᑦᑐᖅ ᐊᑭᑐᔫᑎᓄᑦ 
ᐊᑭᓕᒃᓴᓂᐅᑕᐅᖏᑦᑐᑦ ᐊᑯᓂ ᐊᑭᓕᖅᓱᐸᓪᓕᐊᓂᐊᕐᓗᓂ ᐅᖃᖅᑕᐅᓯᒪᓂᖓ 
ᒪᓕᓪᓗᒍ ᑎᑎᕋᖅᓯᒪᔪᓂ ᐃᓚᖓ 2 (1) ᑖᒃᑯᓇᙵᑦ ᓄᓇᕗᒻᒥ 
ᐊᑐᖅᑐᐊᑕᐅᔪᓐᓇᖅᑐᑦ ᑭᓪᓕᖓᑕ ᒪᓕᒐᐃᑦ. ᑮᓇᐅᔭᑦ ᐊᑐᖅᑐᐊᑕᐅᔪᓐᓇᖅᑐᑦ 
ᑭᓯᐊᓂ ᖃᖓᑐᐃᓐᓇᓕᒫᖅ ᐅᖓᑖᓅᕆᐊᖃᙱᑦᑐᑦ $175 ᒥᓕᐊᖑᓗᑎᑦ. 
ᒐᕙᒪᒃᑯᑦ ᐊᑐᖅᑐᐊᓂᖅᐸᑕ ᐱᖁᔭᖅ ᐊᑐᕐᓗᒍ ᐊᑐᖅᑐᐊᕐᓂᕐᒧᑦ ᐱᔪᓐᓇᐅᑎ 
ᐱᖁᔭᖓᑎᒍᑦ, ᖃᑦᑎᐅᒻᒪᖔᑕ ᐊᑐᖅᑐᐊᖅᑕᐅᔪᑦ ᑲᑎᓪᓗᒋᑦ 
ᐃᓚᓕᐅᑎᔭᕆᐊᖃᕐᒥᔪᖅ ᒪᓕᓪᓗᒋᑦ ᐊᑐᖅᑐᐊᑕᐅᔪᓐᓇᖅᑐᑦ ᑭᓪᓕᖏᑦ ᒪᓕᒐᐃᑦ 
ᑎᑎᕋᖅᑕᐅᓯᒪᔪᑦ ᐃᓚᖓᑕ ᐊᑖᓂ 27(4) ᑖᒃᑯᓇᓂ  

ᓄᓇᕗᑦ ᐱᖁᔭᖓᓂ. ᒫᓐᓇ ᐊᒥᓲᓂᖏᑦ ᐊᑐᖅᑐᐊᖅᑕᐅᔪᓐᓇᖅᑐᑦ ᑭᓪᓕᖓ 
ᓇᓗᓇᐃᖅᑕᐅᓯᒪᔪᖅ ᐅᐃᒍᐊᕈᓯᖅ A. 

 
4.6. ᑮᓇᐅᔭᓕᕆᔨ ᐊᖏᔪᖅᑳᒪᕆᐅᑉ ᑎᑎᕋᕐᕕᖓᓐᓂᑦ ᖃᐅᔨᒃᑲᖅᑕᐅᖅᑳᖃᑦᑕᕆᐊᓕᒃ 

ᐱᒋᐊᖅᑎᑦᑎᔪᖃᓚᐅᙱᓐᓂᖓᓂᑦ ᖃᖓᑐᐃᓐᓇᖅ ᓴᖅᑭᑦᑐᖃᖅᐸᑦ ᐸᕐᓇᖅᑎᒥᑦ 
ᐅᕙᓗ ᐊᑐᕇᐊᓕᖅᐸᑕ ᐊᑐᖅᑐᐊᖅᑕᐅᔪᓐᓇᖅᑐᑦ ᑭᓪᓕᖓ (ᓲᕐᓗ ᒪᑯᐊ., 

ᐊᑭᑐᔪᓂᒃ ᐊᑐᖅᑐᐊᕐᓂᖅ, ᐊᖏᖅᑕᐅᓯᒪᑲᐅᑎᒋᔪᑦ, ᐊᒻᒪ ᓯᓚᑖᓂᑦ ᑮᓇᐅᔭᑦ 
ᐊᑐᖅᑐᐊᖅᑕᐅᔪᓐᓇᖅᑐᑦ ᐋᖅᑭᓱᖅᑕᐅᓯᒪᔪᖅ). 

 
4.7. ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᓴᖅᑭᑎᑦᑎᔭᕆᐊᓖᑦ ᐊᑐᐃᓐᓇᐅᑎᔪᓂᑦ 

ᐊᑐᕐᓂᐊᖅᑎᓪᓗᒋᑦ ᐊᑐᖅᑐᐊᖅᑕᐅᔪᓐᓇᖅᑐᓂᑦ ᑭᓪᓕᖓ ᑮᓇᐅᔭᑦ ᐊᕐᕌᒍᖓᑕ 
ᐃᓱᐊᓂ. 

ᓇᓗᓇᐃᑯᑕᖓ A 
 
ᓯᑎᐱᕆ 20, 2020−ᖑᑎᓪᓗᒍ, ᑯᐃᑉ ᑭᒡᒐᖅᑐᐃᔨᖓ, ᒪᓕᓪᓗᒍ ᑎᑎᕋᖅᓯᒪᔪᓂᑦ 27(4) 
ᑖᒃᑯᓇᓂ ᓄᓇᕗᑦ ᐊᖏᕈᑎᒥᑦ, ᐋᖅᑭᔅᓯᒪᔪᖅ ᐊᒥᓲᓛᖑᔪᓐᓇᖅᑐᑦ ᑕᐃᒪᓐᓂᒃ 
ᐊᑐᖅᑐᐊᖅᑕᐅᔪᓐᓇᖅᑐᓕᒫᓂᑦ ᐃᒫᖑᕗᖅ $750 ᒥᓕᐊᓐ; [P.C 2020-0662]. 


	1. ᐊᑐᐊᒐᖅ
	2. ᑐᑭᖏᑦ ᐊᑐᖅᑐᐊᕐᓂᖅ
	ᐊᑭᑐᔫᑎᓂᑦ ᐊᑐᖅᑐᐊᕐᓂᖅ
	ᒐᕙᒪᒃᑯᑦ ᐅᓂᒃᑳᓕᐅᖅᑎᐅᓂᖏᑦ
	3. ᑎᓕᐅᕆᔾᔪᑎ
	4. ᒪᓕᒋᐊᓖᑦ
	ᓇᓗᓇᐃᑯᑕᖓ A

